
 Page 1 of 3  

 

Suesuega 22 
 

Faaopoopoga: 
 

“Tulaga Lalata i le Oti” 
 

A o tatou faanoanoa faatasi ma i latou o loo tagi ona o le toesea e se 

e pele e le oti, ona tatou lagona manatua ai lea e faigofie atu ona 

fesagai le tagata ma lona lava oti oti nai lo le mafatiaga ona o le 

maliu o le tasi.  O i latou o e mafatia pe a toesea se tasi e naunau e 

iai se faamoemoe. Faamoemoe i se mea sili, se nofoaga, se aso. E 

tagi le loto o le tagata i se faamoemoe i tala atu o le oti: o se 

faamoemoe tatou te toe feiloai ma e pele ia i tatou. E iai le tulaga ia 

i tatou e tagi ai ia ola pea. 

 

E iai taimi e tuuaiina ai Kerisiano e ala ona talitonu i le ola i tala atu 

o le oti ona ua na o se faanaunauga. O se tuuaiga tonu ea lea?  O a 

ni faamaoniga e faatatau i lena talitonuga? 

 

E iai nisi e manatu e iai faamaaoniga mai suesuega totino. I tausaga 

e tele, ua tele sailiiliga Kerisiano ma le Kerisiano foi, ua suesueina 

pe faamaonia. O nisi o nei talitonuga e aofia ai ma molimau i le 

vaaia e le au faataulaitu o nisi e lei loa ona maliliu atu. E tele foi 

Kerisiano latou te masalomia nei molimau ona lapataiga mai le Tusi 

Paia e teena ai ia talitonuga. 

 

Faitau le Teuterenome 18:9-13 o loo faamalamalamaina mai ai le au 

faataulaitu, o e iite, ma e fesootai ma e ua oti, o i latou ia e i nosia e 

Ieova. 

 

O le 2 Korinito 11:14-15. “E le se mea foi lea e ofo ai, aua o Satani 

lava, ua liua o ia e ia ma agelu o le malamalama. O lenei, e le se 

mea tele pe a liua ana auauna peiseai o auauna a le amiotonu i latou. 

O lo latou iuga e tusa ma a latou galuega.” 

 

Ua faateleina i nei ona po talanoaga e faatatau i le talitonuga ‘o le 

tulaga e ese mai le tino,’ mai ia i latou e oso faafuase’i se mai fatu  

a o feagai ai ma sona ta’otoga. E tele ina latou molimauina le emo 

a’e o tulaga o latou olaga i o latou luma.  E feemo ane tulaga filemu 

ma le fiafia o se tasi lalolagi i o latou luma. Ona latou faailoa mai ai 

lea o lo latou le fia foi mai i lenei olaga pe a toe faateia e le fomai le 

fatu. O se tasi o molimau e faapea, “Na ou faalogoina lo’u tafea ese 

atu ma lo’u tino, ona ou toe tepa ifo ai lea ia te a’u o loo ou taoto i 

le moega, e leai ma so’u fefe. . . na ou manatu ai a ou le toe foi ifo i 

lo’u tino o lona uiga o le a ou oti.”
1
 

 

E tele Kerisiano e le taliaina lenei talitonuga e faave i tulaga nei:  

 

 O tulaga uma lava ua faamaumauina, o le agai atu lea i le oti, a e 

le o le oti. E leai ma so i latou nei na oti. Ua lona ona 

malamalama o le faasolo atu i le oti, ona niniva taavilivili ai lea 

o sela o le mafaufau o loo ola pea i lea tauimi ona o le kasa o le 

carbon dioxide.
2
 

 

                                            
1
 Raymond A. Moody, Jr., M.D. “Life After Life” [New York: Bantam books, 

Inc., 1976, Pages 28,29. 
2
 L. J.  Meduna, “The Effect of Carbon Dioxide Upon the Function of the Human 

Brain,” L.J.Meduna, ed., Carbon Dioxide Therapy, second edition [Springfield 

Ill.: Charles C. Thomas, 1958], page 40. 

 O le toatele o i latou e iai tulaga faaniniva faapea ona o fualaau 

o togafitiga ma isi ituaiga fualaau, latou te molimauina foi ia 

ituaiga tulaga.  O le molimau a le faiaoga o le Univesete o 

Harvard o Timothy Leary ina ua ia ‘aina ni mushrooms oona e 

faapea,  “Na ou iloa ua ou oti . . . na mafia ona ou toe tepa ifo 

ma ou vaaia ai lo’u tino i luga o le moega.  Na ou toe vaaia ni 

vaega o lo’u olaga, ma ou toe manatua ai nisi o vaega e tele o 

lo’u olaga ua loa ona galo ia te a’u.”
3
 na tusia foi e Aldus 

Huxley se molimau ina ua ia inuina le fualaau o le mescaline, “E 

matua uiga ese lava, i lou lagona “Ua ou” le tutusa ma vae ma 

lima la e tuu mai i o. . . e matua uiga ese lava; peitai e le umi foi 

a e masani ai. Ae foliga mai e mafai lava e le tino ona vaaia lelei 

ia lava.”
4
 

 

1. I le Kerisiano o le faamaoniga o le ola pe a mavae le oti o loo 

faaalia mai i le soifua ma aoaoga a Iesu Keriso. I le Mareta mafatia 

ina ua oti lona tuagane na fetalai Iesu i le Ioane 11:25  “O A’u nei le 

Toetu ma Ola.  O se talitonu mai iai te A’u e ui ina oti, e ola lava 

ia.”
5
   

 

2. Faitau le 1Korinito 15:12-20.  E talitonu Kerisiano o le Toetu 

mai o Keriso nai le tuugamau, o le mautinoaga lea ia i latou e lafoai 

atu o latou ia te Ia e toe tutu mai i le ola i Lona toe afio faalua mai.
6
  

 

3. O afea e maua ai e tagata o Le Atua e talitonu faamaoni ia Iesu 

le tulaga e le toe oti lava? 

 

Faitau le 1Korinito 15:51-55.  O afea e maua ai e le tagata o afaina 

i le oti, le tino e le toe oti lava? 

                                            
3
 John Kohler, “The Dangerous Magic of LSD,”  Saturday Evening Post, Nov 2 

1963 Pages 31,32. 
4
 Aldous Huxley, “The doors of Perception” [New York: Harper and Row, 1954] 

page 52. 
5
 

6
  

 

 

 

 

 

 

 

O le tino e le toe oti lava, o le mea alofa lea a Le Atua pe a toe tutu 

mai o e na oti ia Keriso i Lona toe foi faalua mai i lenei lalolagi.
7
 Ua 

na o se faanaunauga ea lea o Kerisiano?  Ua na o se mapumapu ea 

lea i le pogisa?  Leai!  Ona o le faanaunauga mo le lumanai, ua ia i 

tatou nei lona mautinoaga.  

 

4. O le aoaoga a le Tusi Paia e faauaau pea le ola pe a mavae le oti, 

o se tasi itu, o le ola lava lea na tatou maua ina ua tatou taliaina Iesu 

Keriso.   

 

Vaai foi i le molimau a le Tusi Paia i lenei mataupu taua tele.  

 

“O lenei foi le mau, ua foaiina mai e Le Atua ia te i tatou le ola e 

faavavau. O le ola lava lea ua i Lona alo. O le o ia te ia le Alo, o ia 

te ia le ola. O le e le o ia te ia le Alo o Le Atua, e le o ia te ia le ola. 

Ua ou tusi atu nei mea ia te outou o e faatuatua i le suafa o le Alo o 

Le Atua, ina ia outou iloa ai ua ia te outou le ola e faavavau, ina ia 

outou faatuatua foi i le suafa o le Alo o Le Atua.” (1 John 5:11-13).  

 

5. A tatou taliaina loa Iesu Keriso o Le na maliu e fai ma o tatou 

sui (ina ia tatou ola ai e faavavau). Ona tuuina loa lea e Le Atua i 

totonu ia i tatou le ola, e ala i Lona Agaga Paia. Faitau le Ioane 3:3-

5. 

 

6. E ui lava e faalavelave le oti i se taimi, e iai lava le aso e 

faaauauina ai lenei ola fou e faavavau! E ui ina matua, faasolo atu 

                                            
7

ina ma’i ma pala lo tatou tino; e atili ai ona malosi le ola i totonu.  O 

le mafuaaga lea na tusia ai e Paulo upu nei “O le mea lea matou te le 

faavaivai ai. Aua e ui lava ina tauau ina uma lo matou tagata i fafo, 

ua faafouina le i totonu i lea aso ma lea aso” (2Korinito 4:16). 

 

7.  E toatele Kerisiano e tautino e ui lava ina faasolo ina tuai 

gaoioiga a le tino, ua le o toe saoasaoa e pei o muamua, manifinifi 

ma sina le lauulu, amata foi ona tiga sootaga o le tino 

maanuminumi, peitai o lo latou faatuatua i Le Atua ma Iesu Keriso 

ma le ola pe a mavae le oti ua atili ai ona faamalosia. 

 

Ua latou laasia lenei ola fou. O lenei ola fou i totonu, faatasi ai ma 

le olioli, le malosi ma le filemu e oo mai ai le mautinoaga e iai le 

aso e soloia ai e Le Atua le oti, ona toe faatutuina mai ai lea o e na 

oti ia Keriso.
8
  O le Efeso 1:13,14 o loo tusia ai e Paulo upu nei: 

 

“E iai foi outou ia te Ia, ina ua outou faalogologo i le upu o le mea 

moni, o le tala lelei lea o lo outou olataga, ua outou faatuatua ia te 

Ia. Ona faamaufaailogaina ai lea o outou e le Agaga Paia, o Le na 

folafolaina mai. O le faamaoni o Ia o lo tatou tofi, seia iu ina 

faaolaina e ua faatauinal, ina ia viia ai Lona mamalu.” 

 

 

O le faamaoniga lenei o le ola pe a mavae le oti e tele ina faigata 

ona faamalamalamaina e nisi o Kerisiano ia latou uo ona o se 

faamaoniga e tatau ona faatinoina. Tatou te tau fai naunau uma lava 

i le ola pe a mavae le oti. O le faanaunauga lea na tuuina e Le Atua 

lava Ia i totonu ia i tatou, ua na o Ia foi Na Te faamalieina lea 

faanaunauga. 

 

Suesuega Faaauau: 

1. Faitau le Kenese 2:15-17 ona faatusatusa ai lea ma le Kenese  

3:1-4.  E lua faamatalaga eseese e te maua iinei e faatatau i le ola 

                                            
 

ma le oti.  E iai se eseesega taua o nei mau e lua?  O le a se tulaga 

taua o nei manatu eseese e lua mo i tatou i le aso?  

 

 

 

 

 

 

 

 

3. O le a se faamaoniga manino mai le talaaga o le soifuaga na toe 

tu mai Iesu Keriso nai e ua oti? Silasila i le Faitauga Fesoasoani e 

faaulutalaina, “Iesu Keriso, se Fagogo pe Moni? 

